
2.0 Pendahuluan

Persoalan tadhkir dan ta'nith adalah sebahagian daripada persoalan sintaksis
di dalam bahasa Arab yang amat dititikberatkan oleh para ulama nahu
sehingga mereka menulis bermacam-macam kitab mengenai tajuk ini.
Walaupun begitu persoalan ta'nith lebih diberi tumpuan dan perhatian di
kalangan ulama nahu. Antara faktor utama kenapa mereka sangat mengambil
berat tentang persoalan ta'nith ialah kerana ia merupakan persoalan yang

agak susah dan rumit.

Perkara ini sememangnya tidak dapat dipertikaikan lagi, malah para
cendekiawan dan ilmuan bahasa Arab dahulu mahupun sekarang bersepakat
mengenainya.  Sebagai contohnya, Ibrahim Ibrahim Barakit ada
menyatakan :

“...Sesungguhnya persoalan ta'nith dalam bahasa Arab adalah satu

bidang kajian yang amat sukar, banyak pecahan, isi-isinya

berkecamuk manakala makna-maknanya pula saling berlawanan.

Fenomena ini terdapat bukan sekadar di dalam bahasa Arab tetapi di
dalam seluruh bahasa-bahasa lain”."

-
" Ibrahim Ibrahim Barakit. Al-Ta’nith Fi al-Lughat al-“Arabiyyat. Hal. §

Ibrahim al-Samirad’iy ketika menyentuh pemasalahan mu'annath dan
mudhakkar dalam bahasa Arab juga mengutarakan pandangan yang sama,
beliau telah menyebutkan :

“...Sesungguhnya permasalahan mu'annath dan mudhakkar adalah di

antara permasalahan bahasa yang banyak mendapat tumpuan ahli-ahli

bahasa dan ulama-ulama nahu silam. Oleh yang demikian, kita dapati
kitab-kitab nahu dahulukala sarat dengan penulisan-penulisan mereka
tentang tajuk mudhakkar dan mu'annath. Umpamanya kitab “Kasyf al-

Zuniin” yang sebahagian besar perbahasannya menyentuh tajuk

mudhakkar dan mu'annath atau tadhkir dan ta'nith.Ini menunjukkan

bahawa persoalan tersebut adalah satu masalah yang jelas sekali
menjadi tumpuan pemikiran para ulama. Jadi, menjadi tanggungjawab

mereka untuk mendedahkannya,  menghuraikannya  serta

mengukuhkannya”.

2

Begitulah  juga G. Bergstrasser yang turut menyuarakan

pandangan mengenai hal ini dengan berkata :
Ta'nith dan tadhkir adalah di antara bahagian-bahagian nahu yang
paling  samar, masalah-masalahnya sangat banyak lagi  sukar

sehinggakan  golongan  orientalis tidak mampu memberikan

"lbrahim al-Samira'iy. Fi Syi‘@b al-‘Arabiyyat. Hal.108

ZG Bergstrasser ialah scorang orientalis Jerman yang terkenal, dilahirkan pada tahun 1886M.
Bukunya “Perkembangan Nahu Bahasa Arab” adalah hasil syarahan-syarahan yang di ikan di
Fakulti Kesusasteraan ,Universiti al-Misriyat al-Qadimat dalam bidang al-Nahw al-Mugqaran (Nahu
Perbandingan) pada tahun 1929 dan telah dicetak di Mesir 1930.Beliau meninggal dunia pada Ogos

penyelesaian muktamad mengenainya walaupun mereka telah

mencuba sedaya upaya untuk mencapai tujuan tersebut”. '

Menyedari perkara di atas, maka penulis di dalam bab kedua ini akan
memaparkan perbincangan yang banyak menyentuh secara terperinci
beberapa isu utama dan teras dalam persoalan ta'nith untuk mengelakkan
kesamaran dan kekaburan. Persoalan-persoalan yang akan dibentangkan
adalah pengertian tadhkir, ta'nith dan muannath, tanda-tanda ta'nith dan

pembahagian ta'nith.

21 Pengertian Tadhkir

Tadhkir ialah lawan kepada ta'nith yang bermaksud maskulin atau
lelaki.Para ulama nahu tidak banyak memperkatakan tentang persoalan
tadhkir kerana kaedah umum menyebutkan bahawa mudhakkar itu adalah
asal sedangkan mu'annath adalah cabang. Jadi, oleh kerana mudhakkar
adalah asal tentulah ia tidak memerlukan tanda, sebaliknya mu'annath yang

memerlukan tanda.

Alasan ini diperkuatkan dengan pandangan Sibawaih sendiri
sebagaimana yang dinyatakan oleh beliau :

“...Ketahuilah bahawa mudhakkar adalah lebih ringan daripada

mu'annath  kerana mudhakkar adalah yang awal dan lebih kuat

sedangkan  ta'nith ialah cabang daripada tadhkir  Tidakkah

'Syaugiy al-Najjar. Musykilat Lughawiyyat. Hal. 138

engkau lihat bahawa perkataan ( :";—‘{) maknanya suatu benda adalah
perkataan yang sesuai pada segala perkara yang disebut sebelum
diketahui adakah ianya mudhakkar atau mu'annath. Perkataan ini
adalah mudhakkar dan tanwin pula adalah tanda yang paling kuat

serta ringan...”
2.2 Pengertian Ta'nith .

Sekiranya diperhatikan kitab-kitab dan penulisan-penulisan ulama-ulama
nahu dahulu atau sekarang ini mengenai tajuk ta’'nith nescaya akan didapati
terdapatnya penggunaan dua perkataan penting yang sering dijadikan tajuk

di dalam kitab-kitab mereka.

Perkataan yang pertama ialah mu'annath yang sentiasa diiringi
dengan perkataan mudhakkar. Kitab-kitab yang menggunakan perkataan ini
antaranya ialah  “Jami® al-Duriis al-*Arabiyyat” oleh Mustafa al-

Ghalayiniy dan “Qawa‘id al-Lughat al-“Arabiyyat” oleh Hifni Nasif dan

teman-temannya’.

Di samping itu terdapat beberapa kitab lain yang dikarang khusus bagi
membincangkan secara mendalam persoalan ta'nith, bahkan tajuk kitab
tersebut adalah mudhakkar dan mu'annath. Contohnya kitab “Mudhakkar wa

"Mercka ialah Hifi Nisif, Muhammad Dayyib, Mustafi Tamim, Mahmdd ‘Umar dan Sultin

Muhammad.

Mu'annath” oleh al-Farra’, kitab “Mudhakkar wa Mu’annath” oleh

Niftawaih? dan kitab “Mudhakkarwa Muwannath” oleh Ibn al-Tasturiy * .

Manakala perkataan yang kedua pula ialah ta'nith. Boleh dikatakan
kebanyakan ulama-ulama nahu telah memilih perkataan ini untuk dijadikan

tajuk di dalam kitab-kitab mereka di samping tajuk-tajuk nahu yang lain.
Contohnya ialah kitab ~ “Syarh Ibn °Aqil” oleh Ibn Aqil*, Kitab “al-
Kafiyat fi al-Nahw” oleh Ibn al-Hajib%, kitab “Ham® al-Hawamic” oleh al-
Sayutiy®, kitab “al-Nahw al-Wafi” oleh *Abbas Hasan dan kitab “al-idah al-

°Addiy” oleh al-Farisiy” .

Melihatkan kepada pembentangan di atas , pastilah akan timbul
persoalan dan pertanyaan mengenai penggunaan kedua-dua perkataan
tersebut . Adakah kedua-dua perkataan ini merujuk kepada satu perkara yang
sama ?, atau kedua-duanya mempunyai pengertian yang berbeza dan

tersendiri?, dan kenapakah  sebahagian ulama memilih perkataan yang

! Abli Zakariya’ Yahyd ibn Ziyad ibn “Abdullah ibn Manziir al-Dailamiy .Al-Farra’ Dilahirkan di

Kufah pada 207H dan i I dunia ketika perjal menuju ke Mekah pada 761H. Dan
beliau dipanggil sebagai Amir al-Mu’minin dalam ilmu Nahu.

* Niftawaih ialah Ibrahim ibn Muhammad ibn “Urfah ibn al-Mughirat (244-324H)

* Ibn Tasturiy ialah Said ibn Ibrahim , Abu Husin — seorang nasrani.

* Baha'uddin ibn “Abdullzh ibn “Aqil al-*Adiliy al-Misriy al-Hamdaniy (698-769H).

* Abi “Amrii “Uthman ibn “Umar ibn AbT Bakr ibn Yanus. (570-646H)

¢ “Abd al-Rahman Jalaluddin al- Sayitiy

7 Abi Al al-Hasan ibn Ahmad al-Farisiy (288377H)

pertama manakala sebahagian mereka yang lain lebih suka menggunakan
perkataan kedua menjadi tajuk dalam kitab-kitab mereka ataupun tajuk kitab

itu sendiri ?.

Untuk  mengetahui jawapan terhadap persoalan-persoalan yang
diketengahkan ini, maka terlebih elok diteliti dahulu pengertian dan definisi

kedua-dua perkataan tersebut.

2.2.1 Pengertian Ta'nith dan Mu’annath daripada Aspek Bahasa.
Lt
(@)  Tanith ()

Menurut Lisan al-“Arab, ta'nith ialah lawan kepada tadhkir iaitu
berperwatakan wanita’. Perkataan ta'nith ini terbit dari kata akar ‘annatha
(&) | ywannithy (%) dan ta'mithan (B2l5") Perkataan ‘annatha jika
digunakan pada sesuatu perkara bermakna lembut dan tidak keras dan jika
dikatakan perkataan itu dita'nithkan, maknanya ialah  diletakkan tanda

ta'nith 2.

" Ibn Mangiir Lisan al-“Arab. Jil. 2. Hal. 112

* Ibrahim Anis dan teman-teman Mufjam al-Wasit. Juz. 1. Hal. 29

(b)  Mu’annath.( <ijsall )

Dalam Lisan al-°Arab perkataan mu’annath dari segi bahasanya bermaksud
lelaki yang berkelakuan seperti wanita '. Manakala dalam kamus AI-Was‘it,

pula menyebut bahawa mu'annath dari kalangan lelaki maksudnya ialah

mereka yang menyerupai wanita 2.

Keterangan ini diperkukuhkan lagi dengan apa yang terdapat dalam

kamus Al-Muhit bahawa mu'annath itu bermaksud al-mukhannath *

%/ 0
( L:..'\s_’d\) ertinya golongan lelaki yang berperwatakan wanita.
2.2.2 Pengertian Ta’nith dan Mu’annath daripada Aspek Istilah.
(@  Ta'nith

Menyentuh tentang pengertian ta'nith , Imel Badi® Ya°qub menyatakan
bahawa ta'nith ialah  menambahkan tanda-tanda  kepada perkataan

mudhakkar untuk menjadikannya mu'annath.*

" Ibn Munzde Lisanal-“Arab Jil. 2 . Hal. 112
* Ibrahim Anfs dan teman-teman. MuSjam al-Wasit,Juz. 1 - Hal 29
! Al-Fairliz Abadiy. Al-Qamis al-Muhit. Hal 210.

* Imel Badi® Ya'qiib. Mausiat al-Nahw wa al-Sarf wa al-I'rab. Hal. 214,

Antuwan Dahdah menjelaskan bahawa ta'nith ialah menzahirkan
tanda ta'nith pada akhir sesuatu kata nama dan kata kerja yang boleh

menerima ta'nith atau sesuatu perkataan mudhakkar dijadikan mu'annath.

Manakala menurut Muhammad Samir Najib al-Labdiy , ta'nith ialah

dengan meletakkan tanda pembeza di antara mudhakkar dan mu’annath. 2

(b)  Mu’annath.

Terdapat banyak pengertian mu’annath yang diberikan oleh ahli bahasa dan
ulama nahu. Dalam hal ini, tiga bentuk pengertian sahaja yang akan

dikemukakan .

Pertamanya, ialah pengertian mu'annath oleh Imel Badi¢ Yaqub.
Beliau telah mendefinisikan mu'annath sebagai segala apa yang sah atau
boleh diisyaratkan kepadanya dengan perkataan hadhihi (gu ) * seperti

perkataan-perkataan berikut :

Perkataan Makna
Syams (3<5) 7 Matahan
Imra’ag('i\’}/\)ki " Perempuan
B —DérTEIS)—¥“_7m;R'WahTte}hW kampung/ negeri.

'Antuwan Dahdah. Mu‘jam Lughat al-Nahwiy al-“Arabiy. Hal. 60.
Muhammad Samir Na]lb al-Labdiy. Mu‘jam al- -Mustalahat al-] -Nahwiyyat wa al- -Sarfiyyat. Hal .13
* Imel Badi® Ya* qiib. Mausti‘at al-Nahw wa al- Sarf wa al-I°rab. Hal. 600.

Muhammad  Samir Najib al-Labdiy dan Mustafa al-Ghalayiniy

telah mengemukakan pengertian yang sama seperti di atas'

Keduanya, ialah pengertian yang diberikan oleh aI-Mugﬁliyz. Pada
mulanya beliau telah memberikan definisi mudhakkar ialah apa yang tidak
terdapat padanya salah satu daripada tanda ta'nith iaitu huruf ha' ketika

wagqaf, alif maqsirat dan alif mamdidat.

Manakala mu'annath pula ialah apa yang terdapat padanya salah

satu daripada tanda-tanda tersebut. Contohnya ialah perkataan-perkataan

berikut :
Perkataan Makna Tanda
Qhurfat (hisjé) Bilik Ha' (waqaf)
Hubla (&%) Perempuan yang Alif magsirat
hamil
Sahra' (') j5la) Padang pasir Alif mamdudat

' Lihat : Muhammad Saniir Najib al-Labdiy Mu'jam al-Mustalahat al-Nahwiyyat wa al-Sarfiyyat
Hal. 14 dan Mustafa Ghalayiniy . Jami® al-Duriis al-“Arabiyyat. Juz. 1. Hal. 98

¥ AbT al-Fattah Nasir Ibn Abi al-Makarim al-Mutriziy (538-610H).

Ketiganya ialah pengertian yang diberikan oleh Bia °Alam ibn
Hammudat.  Beliau telah menyatakan bahawa perkataan menjadi
mu’annath kerana ia menunjukkan kepada perempuan/betina seperti
perkataan  al-gittat ( il:;d‘/ ) maksudnya kucing betina atau kerana bahasa
Arab sendiri telah menjadikannya sebagai nama-nama mu'annath. Jika dapat
dibezakan sesuatu di antara mudhakkar dan mu'annath maka dikatakan lafaz
yang menunjukkan kepada lelaki itu mudhakkar. Sebaliknya, lafaz yang

menunjukkan kepada perempuan itu dipanggil mu'annath.

2.2.3 Beberapa Pemerhatian .

Berdasarkan kepada keterangan yang lalu mengenai pengertian ta'nith dan
mu'annath daripada aspek bahasa dan istilah, maka bolehlah diketengahkan

beberapa pemerhatian seperti berikut :
(a) Pemerhatian Pertama.

Adalah menjadi satu kesilapan dari aspek bahasa jika diterjemahkan
perkataan mu’annath dengan makna wanita atau perempuan seperti yang
difahami oleh sebahagian besar di kalangan para pelajar bahasa Arab. Ini

kerana perkataan wanita atau perempuan di dalam bahasa Arab ialah

" B *Alim Hammiidat. Mafatih al-Lughat al-“Arabiyyat. Hal. 13

- st . = A0 L
a-Untha (YY) dan kata jam‘nya ialah al-‘nath ( YY) atau al-Anatha

(S

(b)  Pemerhatian Kedua.

.

- Y _ PN
Perkataan al-Untha (YY) dan perkataan al-7riath (LY telah
digunakan oleh Al-Quran untuk merujuk kepada wanita sedangkan perkataan
M
mu'annath (<—3d\) tidak terdapat dalam al-Quran.? Contohnya seperti

firman Allah s.w.t. dalam surah al-Nisa’ ayat 124 :

5 ot 1
Terjemahannya :“Dan siapa yang mengerjakan amal soleh, dari lelaki

atau perempuan”.

Dalam surah al-Zukhruf ayat 19 Allah s.w.t. berfirman -

Boj ol S a1 650 1l

Terjemahannya :‘Dan mereka pula menganggap Malaikat yang juga
merupakan hamba-hamba Allah  yang amat pemurah itu dari jenis

perempuan’”.

-
"Ibn ManzieLisan al-“Arab. Jil. 2. Hal. 112
*Lihat : Muhammad Fu’ad © Abd al-Bagi. MuSjam al-Mufahris I Alfaz . al-Qur'@n al-Karim.Hal. 93.

(¢)  Pemerhatian Ketiga.

Kalau diperhatikan ketiga-tiga bentuk pengertian mu'annath daripada aspek
istilah yang telah dinukilkan, nescaya akan didapati perbezaan yang ketara
Namun, ketiga-tiga pengertian tersebut boleh dihubungkaitkan serta dicantum
menjadi satu pengertian yang terangkum di dalamnya tiga perkara, iaitu :
(1) Mu'annath adalah lafaz yang menunjukkan  kepada
perempuan/betina sama ada haqigiy atau majaziy.
(2) Mu'annath boleh diketahui melalui penggunaannya dengan kata
nama isyarat sama ada hadhihi (5};) atau tilka (éi; ).
(3) Mu'annath juga boleh dikenali dengan lafaznya melalui tanda-

tanda ta'nith iaitu ta’ ta'nith, alif magqsurat dan alif mamdudat.

Oleh itu, berdasarkan kepada ketiga-tiga perkara diatas mu'annath
boleh didefinisikan ~ sebagai “setiap lafaz yang menunjukkan kepada
perempuan sama ada haqfqiy atau majaziy dan boleh diisyaratkan

kepadanya d hadhihi (5;5) atau tilka (élg),sena terdapat

P g

padanya salah satu daripada ketiga-tiga tanda ta’nith iaitu ta’ ta 'nith, alif

maqsurat dan alif mamdddat”,

(d)  Pemerhatian Keempat.

Berhubung dengan persoalan adakah kedua-dua perkataan ini merujuk
kepada satu perkara yang sama ? atau kedua-duanya mempunyai

pengertian yang berbeza dan tersendiri?.

Bolehlah dikatakan secara amnya, perkataan mu’annath dan ta'nith
menunjukkan kepada satu perkara yang sama iaitu fenomena ta'nith, tetapi
terdapat perbezaan terperinci daripada aspek penggunaan kedua-dua

perkataan ini di dalam bahasa Arab.

Perkataan mu'annath merujuk kepada perkataan itu sendiri yang
bersifat  feminin (perempuan/betina) sedangkan perkataan ta'nith pula
digunakan untuk merujuk kepada proses menjadikan sesuatu perkataan

sebagai mu'annath.

Berkaitan dengan persoalan kenapakah sebahagian ulama memilih
perkataan mu'annath manakala sebahagian mereka yang lain lebih suka
menggunakan perkataan ta'nith untuk menjadi tajuk di dalam kitab-kitab

mereka atau tajuk kitab itu sendiri ?.

Penjelasannya ialah  perkataan  muannath  dipilih  untuk
menggambarkan perbahasan mengenai jenis perkataan seperti yang
digunakan oleh al-Farra’, Ibn Tasturiy dan Niftawaih, tetapi perkataan
ta'nith pula dipilih untuk menggambarkan perbahasan yang bukan sahaja
membicarakan aspek penjenisan perkataan, malah lebih menyeluruh dan

merangkumi juga aspek sintaksis.

Dalam ertikata lain, pemilihan perkataan sama ada mu’annath atau

ta'nith di kalangan ahli bahasa dan ahli nahu bergantung kepada bentuk

pendekatan dan cara penulisan mereka ketika membahaskan tajuk ini.
Sememangnya mereka benar-benar memahami perbezaan terperinci antara

kedua-dua perkataan di atas.

2.3 Tanda-tanda Ta’nith .

Para ahli bahasa telah mengumpul dan menghimpunkan tanda-tanda ta'nith
yang terdapat pada kata namakata kerja dan huruf(partikel). Jumlah
kesemuanya ialah lima belas tanda. Tanda-tanda ta’nith pada kata kerja
sebanyak lapan, tanda-tanda ta'nith pada kata kerja pula sebanyak empat

dan tiga lagi tanda adalah pada huruf. '

2.3.1 Tanda-tanda Ta’nith pada Kata nama.

Terdapat lapan tanda ta'nith pada kata nama dan tiga daripadanya ialah

tanda-tanda yang utama iaitu :
(a)  Ta marbutat.
Ta' marbitat ialah salah satu daripada tanda ta'nith yang memasuki hujung

sesuatu perkataan bersama dengan huruf-huruf asal dalam perkataan

tersebut. Contohnya ialah :

' Mahmiid Sulaiman Yaqat. Al-Alamat fi al-Nahw al-“Arabiy. Hal. 52-53

T Perkataan | Makna N

b AR

J Talhat (4slk Nama seorang lelaki

—— e, S

[ Katibat ( 48<) f Penulis perempuan
R S |

Sebenarnya para ulama nahu berselisih pendapat di kalangan mereka
tentang asal-usul ta’ marbltat. Segolongan daripada mereka terutamanya
para ulama nahu aliran Basrah mengatakan t&' adalah tanda asal ta'nith
manakala hd adalah ganti kepada ta’ ketika wagaf(berhenti). Ulama-ulama
nahu aliran Kufah pula berpendapat bahawa asal tanda ta'nith itu adalah ha'

bukannya ta' .!

Sibawaih berpendapat bahawa ha' menjadi ganti kepada ta' yang
2/ s
menjadi tanda feminin pada kata nama ketika waqaf seperti (NL;}A) 2

Al-Mubarrid juga mempunyai pandangan yang sama seperti Sibawaih.?

Dalam hal ini, Ibn Yaisy* telah menyokong pandangan ahli nahu
aliran Basrah kerana hujah mereka yang kuat bahawa ha' hanyalah pada
wagaf sedangkan ta' adalah ketika wasal(bersambung). Wasal menjadikan
semua benda kembali kepada asalnya manakala waqaf pada kebiasaannya
merupakan sebahagian daripada tempat-tempat perubahan.Oleh itu, apabila

didapati tanda ta'nith ketika wasal adalah t&' dan ketika waqaf adalah ha'

" Dipetik dari : Ibrakim Ibrahim Barakit. Al-Ta’ith fi al-Lughat al-“Arabiyyat. Hal. 74
 Sibawaih. Al-Kitab. Jil. 4. Hal. 238,

* Al-Mubarrid. Al-Mugtadab. Jil. 1. Hal. 198

* Abu al-Baqa’ Yaisy ibn ‘Al ibn Ya'isy (556 - 643 H)

maka jelaslah bahawa ha' ketika wagqaf merupakan ganti kepada ta' ketika

wasal dan ta’ adalah asal tanda tersebut. '

Pendapat di atas telah diperkuatkan dengan pandangan Ibn Jinniy?
yang menyatakan :
“Bilamana kita melihat ha' ta'nith pada wasal itu ialah ta’ maka tahulah
kita bahawa asalnya ialah ta’. Sebenarnya ha’ ketika waqaf hanyalah
menggantikan tempat ta’ ketika wasal . Adapun sebab ta’ digantikan
dengan ha' kerana terdapat baris fathat sebelumnya , dan ianya
daripada  jenis huruf mahmis . H&' adalah huruf yang mahmis
dan dekat pula dengan alif . Namun ta’ tidak digantikan dengan alif
Supaya tidak terkeliru dengan alif maqsirat ... dan ha' dekat dengan

alif, oleh itu ( ta’) digantikan dengan ha” .°
(b)  Alif Magstirat.

Alif magsurat ialah salah satu daripada tanda-tanda ta'nith yang memasuki
574 ) &,

kata nama fleksi( <2< ) sama ada perkataan itu kata terbitan ( (wie ) atau
&

kata nama jamid ( A;‘—/:- ) berdasarkan apa yang didengari daripada orang

Arab. Perkataan-perkataan yang dimasuki oleh alif maqsdrat mempunyai

Tbrihim Tbrahim Barakat. Al-Ta'nith fi al-Lughat al-‘Arabiyyat. Hal. 74 - 75
*AbT al-Fath “Othmin ibn Jinniy ( 392 H )
*Ibn Jinniy. Al-Munsif. Jil. 1. Hal. 161

pola-pola yang banyak dan bermacam-macam bentuk yang menunjukkan

bahawa ia adalah perkataan mu'annath.’

Di antara pola-pola tersebut ialah :

|
|
|
|
|

Makna

L2
Fu‘ala (Ghs)

F Pola
|

Syu‘aba ( Gl )

Nama tempat

| Fulla (e ) Buhma ( &g ) Nama tumbuhan
7% i PR
Fa‘ala ( Gld) Barada ( $>1) Nama sungai di Syam
L *
f Falla (&hé ) Da‘wa (s55) ' Doa/ Dakwaan
| Fuaa () Sukara (s A<%) o
L

4'[ Perkataan
|
|
|

L__I‘;LA_.AJ__I‘

|
' Mabuk

Perkataan lain yang dimasuki alif magsdrat dalam Al-Quran ialah

perkataan ( d/)—f ) dalam surah al-Najm ayat 22, firman Allah s.w.t. -

Sl sy ol

Terjemahannya :“(Pembahagian) yang demikian ,sudah tentu suatu

pembahagian yang tidak adil “.

-
" “Abbas Hasan. Al-Nahw al-Wafi, Jil 4. Hal, 446-447

(¢)  Alif Mamdudat .

Alif mamdudat ialah salah satu daripada tanda-tanda ta’nith yang memasuki

£,

e

G /e
kata nama fleksi ( Z g4 ) sama ada perkataan itu kata terbitan ( (3 ) atau

kata nama jamid ( Z—;\—/s ) . Perkataan-perkataan yang dimasuki oleh alif

mamdddat mempunyai pola-pola yang bermacam-macam bentuk.'

Di antara pola-pola tersebut ialah :

Pola Perkataan Makna
Fa%lg' ( edad ) Hamra' ( ¢/ ) [Merah
| Qisasa’ (¢dallss ) | Qisas

Fi‘ala’ ( :-\JL\,A )

Faula' ( $Y586 )

YT

‘Asyurd’ ( ¢3ile )

Hari sepuluh Muharram

1.
Falula’ ( Xad )

o
Qurfusa’ ( luai )

Duduk di atas punggung dan

merapatkan paha ke perut.

Filiya’ ( ;C;L/a )

| Kibriya' (s45 )
|
{

Sombong

Perkataan lain yang dimasuki alif mamdidat dalam Al-Quran ialah

", 4
perkataan ( W ) dan ( ’»Udg ) dalam surah Hiid ayat 10, firman Allah

sw.t

' Abbas Hasan. Al-Nahw al-Wafi. Jil. 4. Hal. 448-449

34




Terjemahannya : “(Dan demi sesungguhnya) ! kalau kami memberinya

pula kesenangan sesudah ia menderita kesusahan yang menimpanya“.

Seterusnya terdapat lima tanda ta'nith lain yang kurang utama telah

disebut serta dibincangkan oleh para ulama nahu iaitu :

g7
(@)  Ta& yang terdapat di hujung perkataan Ukht ( <al: saudari ) dan bint

9.
(' &5 anak perempuan ). Walaupun begitu terdapat perbahasan di kalangan

ahli bahasa mengenai dua perkataan ini dari segi penggunaan t&' sebagai
tanda ta'nithnya . Pandangan yang paling tepat ialah t&' bukanlah tanda
ta'nith kedua-dua perkataan di atas, sebaliknya tanda ta’nTthnya ialah pola
(sighat) kedua-dua perkataan itu sendiri.'

c

(b)  Alif dan Ta' pada perkataan jam® mu'annath salim seperti al-

7.0
muslimat ( Gl - wanita-wanita islam ).

5,
() Nun pada kata gantinama Hunna ( &* : mereka perempuan ) dan
% s
antunna ( G4l kamu (jam® ) perempuan) sahaja.

! Mahmud Sulaiman Yaqiit. Al-“Alamat fi al-Nahw al-*Arabiy. Hal. 52-53

.
(d)  Kasrat pada kata gantinama anti (k/—\-J : kamu seorang

perempuan ).

(e) Y& pada perkataan hadhi (L,;/'Az Cini).
2.3.2 Tanda-tanda Ta'nith pada Kata Kerja .
Terdapat empat tanda ta'nith pada kata kerja iaitu :

(@) T& yang memasuki hujung kata kerja kala lampau
sekiranya disandarkan kepada perkataan mu'annath yang  menunjukkan
kepada ta'nith , cuma ianya berbaris sukln seperti (Zﬁi,:tulis )
berbeza dengan ta' ta'nith yang memasuki kata nama. Para ulama nahu
telah mengemukakan alasan kenapa ta' berbaris sukin ialah disebabkan

tidak disukai sesuatu perkataan mempunyai empat baris yang berturutan.’

Di samping itu, t&' ini memasuki hadapan kata kerja kala kini
Y
contohnya ta' pada (:,,;ﬁ berdiri) dalam dua keadaan iaitu jika disandarkan

g/ 7y’ S, 0%
kepada (<bl3 : diri kedua) dan (*-\/al--“ : diri ketiga). Ta'ini berbaris
fathat sentiasa, berbeza dengan baris ta’ yang memasuki kata kerja kala

lampau.

'Ibrakim Ibrahim Barakat. Al-Ta’nith fi al-Lughat al-Arabiyyat. Hal. 67

(b) Y& yang memasuki kata kerja kala kini iaitu Tadribina ( z)u);;, :
engkau (perempuan) sedang pukul ) dan juga kata kerja perintah iaitu

IdribT (2 x5!+ pukullah engkau seorang perempuan).
d s

() Kasrat yang hanya memasuki kata kerja kala lampau iaitu Qumti (

LY
9‘5; engkau perempuan telah bangun ).

(d) Nin yang memasuki kata kerja kala lampau iaitu Qumna

iy4
( :)d sekumpulan perempuan telah bangun ).
2.3.3 Tanda-tanda Ta'nith pada Huruf .
Terdapat tiga tanda ta'nith pada huruf iaitu -

3 L%y
(@)  T& yang terdapat pada perkataan rabbata (<) dan thammata ().

/o
(b)  Ta pada perkataan Haihat ("—l‘-o-_';) yang ketika waqgaf menjadi Haihah

(k).

2
(6} H& dan Alif yang terdapat pada perkataan innaha (L),



2.4 Pembahagian Ta'nith

Bermacam-macam istilah telah dikemukakan di dalam kitab-kitab nahu untuk
merujuk kepada persoalan pembahagian ta'nith. Di antaranya ialah
mu'annath haqigiy, mu'annath majaziy, mu'annath lafziy, mu'annath
ma‘nawiy, mu'annath lafziy-ma‘nawiy, mu'annath asliy, mu’annath sina‘iy,

mu'annath ta’leiy dan mu'annath hukmiy.

Lima istilah yang pertama merupakan jenis-jenis pembahagian ta'nith
yang paling masyhur di kalangan ulama nahu dan mendapat tempat
perbahasan sewajarnya di dalam kitab-kitab nahu.Oleh yang demikian,
kelima-lima jenis istilah itulah yang akan dibincangkan serta dihuraikan

secara mendalam.

Pembahagian ta'nith yang dibuat oleh para ulama nahu adalah
berdasarkan kepada aspek tertentu yang terdapat dalam sesuatu perkataan.
Contohnya aspek jantina sama ada lelaki/jantan atau perempuan/betina
dalam ertikata yang sebenarnya iaitu memiliki alat kelamin dan beranak.
Maka dari aspek ini sesuatu perkataan itu terbahagi kepada dua jenis sama

ada mu'annath hagigiy atau mu'annath majaziy

Begitulah juga dengan pembahagian ta'nith yang lain seperti
pembahagian ta'nith kepada tiga bahagian iaitu mu’annath lafziy, mu'annath
ma‘nawiy, mu’annath lafziy-ma°nawiy. Pembahagian ini  berlandaskan

kepada aspek lafaz dan  makna. Tegasnya, sesuatu pembahagian

mempunyai perbezaan aspek tersendiri berbanding dengan pembahagian

yang lain.
2.4.1 Pembahagian Ta’nith daripada Aspek Jantina.

Pembahagian ta'nith daripada aspek jantina terbahagi kepada dua iaitu

mu'annath hagigiy dan mu'annath majaziy.
(@)  Mu'annath Haqigiy

Pelbagai pengertian dan definisi yang dikemukakan mengenai mu'annath
haqiqiy. Pengertian dan definisi tersebut telah menyebut beberapa kriteria-
kriteria yang kesemuanya menjurus kepada satu perkara . Kriteria-kriteria

tersebut ialah:

(1) Menunjukkan kepada perempuan ' dan dapat dibezakan jenis
perempuan daripada lelaki.2
(2)  Mempunyai alat kelamin , * beranak dan berketurunian walaupun

dengan cara bertelur.*

'“Abd al-Ghani al-Dagr. MuSjam al-Nahw. Hal. 95

: Hifni Nagif dan teman-teman “Qawaid al-Lughat al-“Arabiyyat. Hal. 128
' Muhammad Samir Najib al-Labdiy Mu‘jam al-Mustalahat al-Nahwiyyat wa al-Sarfiyyat, Hal. 14.
*Abbas Hasan. Al-Nabw al-Waff. Jil. 4. Hal, 437

(3)  Dari jenis manusia dan binatang' serta mempunyai tanda ta’nith pada

lafaznya secara zahir atau andaian.?

Contohnya ialah perkataan Fatimat (/i-:l;l; : Fatimah ) dianggap
mu’annath haqTqiy kerana mempunyai kriteria-kriteria seperti yang telah
disebutkan di atas. Di antaranya ialah menunjukkan kepada jenis perempuan,
mempunyai  alat kelamin, beranak, berketurunan dan mempunyai tanda

ta'nith pada lafaznya secara zahir iaitu ta’ marbitat pada penghujungnya.

4, o7 e
Begitulah juga perkataan “Usfarat (b,u-aé . Burung) adalah
mu'annath haqigiy kerana ia menunjukkan kepada jenis betina daripada
binatang, bertelur dan mempunyai tanda ta'nith pada lafaznya secara zahir

iaitu t&” marbdtat pada akhirnya.

Mu’annath haq-iqiy terbahagi pula kepada empat bentuk jika dilihat dari
segi kaitan dan hubungannya dengan lafaz mudhakkar. Empat bentuk

tersebut ialah :

(1)  Kata nama mu'annath haqiqiy yang mengandungi salah satu daripada
tanda-tanda ta’nith dan lafaznya berbeza daripada lafaz mudhakkarnya

| AbTal-Baga® Ayyib Ibn Misi al-Kafawiy. Al-Kulliyyat, MuSjam fi al—Mustalahat wa al-Furiiq al-
Lughawiyyat, Hal. 819

“Abbdis Hasan. Al-Nahw al-Wafi Jil. 4. Hal 437

(4

(b)

G,
seperti perkataan nagat ( 43 unta betina) , lafaz mudhakkarnya ialah

G, ., G -
jaml (U3 - unta jantan) bukannya naq ( G4) .
Kata nama mu'annath haqTqiy yang lafaznya adalah sama dengan
lafaz mudhakkarnya kecuali berlaku penambahan ta'  seperti

Y
perkataan mudarrisat (4 J-“) ‘guru - perempuan) lafaz mudhakkarnya

ialah mudarris ( %552 quru lelaki).

Kata nama mu'annath hagigiy yang digunakan khusus untuk wanita
sahaja tanpa lelaki dan terdapat salah satu daripada tanda-tanda
ta'nith pada lafaznya seperti perkataan murdi‘at ( :/—;/a)f : wanita
penyusu ).

Kata nama muannath hagigiy yang digunakan khusus untuk wanita
sahaja tanpa lelaki dan tidak terdapat salah satu daripada tanda-tanda
ta'nith pada lafaznya seperti perkataan haid ( 3’35'-; : wanita yang

didatangi haid).

Mu’annath Majaziy

Para ahli nahu telah memberikan pengertian mu'annath majaziy berdasarkan

kriteria-kriteria yang kesemuanya menjurus ke arah satu perkara. Kriteria-

kriteria tersebut ialah :

(1)

Apa yang dianggap oleh orang Arab sama seperti mu'annath haqiqiy

tetapi tidak boleh dibezakan jenis perempuan daripada lelaki. '

1}}ifn‘; Nasif dan teman-teman. Qawa‘id al—Lugha(_aI-‘Arabwya_t Hal. 128

(2)  Tidak mempunyai alat kelamin', tidak beranak dan berketurunan.?

(3) Bukan dari manusia dan binatang, sebaliknya bergantung kepada
penggunaan asal.®

(4)  Lafaznya pula diakhiri dengan tanda ta'nith secara zahir atau

andaian.

.

Contohnya ialah perkataan syams (3...._3 :matahari ) dan dar
( 0)"3/ . rumah/negeri/tempat ) yang dianggap mu'annath majaziy kerana
mengandungi beberapa kriteria mu'annath majaziy iaitu tidak boleh dibezakan
jenis perempuan/betina daripada lelaki, tidak mempunyai alat kelamin, tidak
beranak serta berketurunan dan bukan dari jenis manusia atau binatang

sebaliknya bergantung kepada penggunaan orang Arab.

Mu'annath majaziy sebenarnya adalah sinonim dengan istilah
mu'annath ghayr haqTqiy. Oleh sebab itu, ada di kalangan ulama nahu yang
menggunakan istilah mu'annath ghayr hagiqiy untuk maksud mu'annath

majaziy dan begitulah sebaliknya seperti Ibrahim Ibrahim Barakat yang telah

1 - -
Muhammad Samir Najib al-Labdiy. Mu‘jam al-Mustalahat al-Nahwiyyat wa al-Sarfiyyat. Hal. 14

" “Abbas Hasan. Al-Nahw al-Waff. Hal 437

Voo - o ¢ - -~
Abi al-Baga’ Ayyub Ibn Misa al-Kafawiy. Al-Kulliyat , MuSjam fi al-Mugalahax wa al-Furug al-
Lughawiyyat . Hal. 819

*Abbas Hasan. Al-Nahw al-Wafi. Hal. 437.

memilih penggunaan istilah mu’annath ghayr hagiqiy dalam kitab beliau “Al-

Ta'nith fi al-Lughat al-*Arabiyyat”. '

Di samping itu, terdapat satu lagi istilah lain iaitu al-Muhayid (L/L;_’.ll/)
ertinya berkecuali. Istilah ini telah diketengahkan oleh “Isam Nurruddin. Di
dalam kitab beliau “Mustalah al-Muhayid : al-Mudhakkar wa al-Mu’annath
al-Majaziyyan”. Menurut pandangan beliau, istilah al-Muhayid adalah satu

istilah yang sinonim dengan istilah orang Arab dahulukala iaitu mudhakkar

majaziy dan mu'annath majaziy.

Walaupun  begitu, penulis berpendapat bahawa istilah al-Muhayid
adalah terlalu umum dan luas kerana ia merangkumi dua perkara iaitu
mudhakkar majaziy dan mu'annath majaziy. Jadi, ia kurang sesuai jika

digunakan untuk maksud mu’annath majaziy semata-mata.

Para ulama nahu tidak ketinggalan juga untuk membahaskan dan
membincangkan bagaimanakah sesuatu perkataan itu dianggap mu'annath

majazi. Berkaitan hal ini, “Abbas Hasan menyebut :

"Tidak ada cara mengenali mu'annath majaziy melainkan dengan

kaedah sama‘iy yang disebut daripada orang Arab. Kita tidak boleh

-
" Lihat : Ibrahim Ibrahim Barakit . al-Ta'mith fi al-Lughat al-Arabiyyat. Hal. 44-45

? “Isam Nuruddin Mustalah al-Muhéyid : al-Mudhakkar wa al-Mu’annath al-Majaziyyan. Hal 5

memutuskan bahawa sesuatu perkataan mu'annath itu menunjukkan

kepada ta'nith secara majaziy kecuali dengan cara ini.” '

Ibn Tasturiy juga telah menyentuh perkara ini dengan berkata :

“Tidak seharusnya seseorang itu menyibukkan dirinya mengkaji tanda
yang membezakan mudhakkar dari mu'annath, kerana kedua-duanya
(mudhakkar dan mu'annath) tidak boleh dikiaskan. Sebaliknya
hendaklah mengkaji kedua-dua perkara tersebut berdasarkan riwayat

dan dengan merujukkan (permasalahannya)  kepada apa yang

didengar (hikayat)."?

Berdasarkan kedua-dua pandangan di atas bolehlah disimpulkan
bahawa kaedah atau cara mengenali mu'annath majaziy adalah bergantung

kepada kaedah sama‘iy bukannya secara kias.

2.4.2 Pembahagian Ta’nith daripada Aspek Tanda.

Pembahagian ta'nith daripada aspek tanda ta'nith terbahagi kepada tiga
bahagian iaitu mu’annath lafziy, mu'annath ma‘nawiy dan mu’annath lafzi-

ma‘nawiy.

-
! “Abbas Hasan . al-Nahw al-Wafi _ Hal, 438.

* Ibn Tasturiy. Mudhakkar wa Mu’annath, Hal, 20.

(a) Mu’annath Lafziy

Dengan meneliti pengertian mu’annath lafziy yang diberikan di dalam kitab-

kitab nahu atau mu‘jam-mu‘jam mustalahat maka terdapat dua kriteria utama

dalam mana-mana pengertian mu'annath lafziy iaitu :

(1) Berakhir dengan salah satu daripada tanda ta'nith secara zahir di
hujung perkataan.

(2)  'Madidl atau maknanya mestilah mudhakkar.

Umpamanya pengertian yang diberikan oleh ‘Imel Badi¢ Ya°qub
bahawa mu'annath lafziy itu ialah sesuatu  kata nama yang berakhir

dengan tanda ta'nith secara zahir dan maknanya adalah mudhakkar.'

Contoh perkataan-perkataan mu'annath lafziy ialah Hamzat (?J'/—;;:
Hamzah) , Zakariyé’(’a\—lf)}/j/ : Zakaria) dan Usamat (‘ﬁ:j: Usamah). Ketiga-
tiga perkataan ini dinamakan mu’annath lafziy kerana mempunyai salah satu
daripada tanda ta'nith secara zahir di hujung perkataan iaitu ta' marbutat dan
alif mamdudat sedangkan makna-maknanya menunjukkan kepada nama-

nama orang lelaki.

Walaupun demikian Mustafa al-Qhalayiniy telah mendefinisikan

mu'annath lafziy sebagai apa yang dimasuki tanda ta'nith sama ada

"Imel Badi® Ya‘qiib. Maust‘at al-Nahw wa al-Sarf wa al-Irab. Hal. 601

menunjukkan kepada mu'annath seperti perkataan Fatimat
Q. _ G s
( 4<klE : Fatimah ) dan Khadijat ( 422 Khadijah ) atau menunjukkan

G e,
kepada mudhakkar seperti perkataan Hamzat (3= : Hamzah) , Zakariya'

1w él ) froet .
(¢8R5 Zakaria) dan Usamat ( delul : Usamah).

Jika dibandingkan definisi pertama dengan definisi yang dikemukakan
oleh Mustafa Ghalayiniy maka tentulah ada perbezaan yang ketara di antara
kedua-duanya. Berkaitan hal ini, penulis berpendapat bahawa perbezaan di
atas berlaku kerana menurut Mu;gafé Ghaléy?niy ta'nith hanya terbahagi
kepada empat bahagian sahaja iaitu mu'annath haqTqiy, mu'annath majaziy ,

mu'annath lafziy dan mu’annath ma‘nawiy.

Ini bermakna Mustafa Ghaldyiniy tidak menyebut atau menyentuh
langsung bahagian kelima iaitu mu'annath lafziy-ma“nawiy bahkan beliau
menghimpunkannya  bersama-sama dengan mu'annath lafziy. Walaupun
begitu, pembahagian ta'nith kepada lima bahagian iaitu mu’annath haqiqiy,
mu'annath majaziy ,mu’annath lafziy, mu'annath ma‘nawiy dan mu'annath

lafziy-ma“nawiy telah diterima pakai oleh kebanyakan ulama Nahu .

Terdapat beberapa hukum atau kaedah yang berkaitan dengan

mu'annath lafziy, di antaranya ialah 2 :

! Mustafs Ghalayiniy. Jami® al-Duris al-“Arabiyyat. Hal 98.

? “Abbas Hasan. Al-Nahw al-Wafi. 11al, 438-439

(b)

a. Maknanya yang diambilkira. Oleh itu, kata kerjanya tidak

dita'nithkan. Contohnya ialah :

(es oiilt

ﬁ'”\}‘ 4 ’.I‘-\A-uu‘h g—:ﬂ bukannya &*_ﬂ
( Hamzah terkenal dengan keberanian dan kepahlawanannya).
b. la tidak dijam‘kan kepada kata jam® mudhakkar salim.
c. Lafaznya diambilkira pada kebanyakan keadaan, Oleh itu ia
tergolong dalam kata nama al-mamnic min al-sarf.

1//~/
d. Kata nama bilangannya (‘adad : a3l ) dimudhakkarkan .

Cles ) -
Contohnya ialah : e &3 (tiga orang Hamzah).

Mu’annath Ma‘nawiy

Pengertian atau definisi mu'annath ma‘nawiy yang terdapat dalam kitab-kitab

nahu atau mu‘jam-mu‘am mustalahat menyebut dua kriteria utama iaitu :

M

(2)

Tidak terdapat salah satu daripada tanda ta'nith secara zahir di hujung
perkataan.
Madidl atau maknanya mestilah mu'annath sama ada mu'annath

haq?qiy mahupun mu'annath majaziy.

Umpamanya pengertian yang dikemukakan oleh ‘Imel Badi® Ya“qub

bahawa mu'annath ma‘nawiy itu ialah apa yang tidak terdapat pada lafaznya

salah satu daripada  tanda ta'nith secara zahir dan madllinya adalah

mu'annath sama ada muannath hagiqiy atau mu'annath majaziy."

-
'Imel Badi® Ya“qib. Mausii‘at al-Nahw wa al-Sarf wa al-I'rab. Hal. 601

Contoh perkataan-perkataan mu’annath ma‘nawiy ialah Zainab
( (L'/—U/ Zainab), Suad ( LA : Suad) dan Rijlun ([/J.;J/i kaki).Ketiga-tiga
perkataan ini dinamakan mu'annath ma‘nawiy kerana tidak mempunyai salah
satu daripada tanda ta'nith secara zahir di hujung perkataan sedangkan

s
makna-maknanya adalah mu'annath haqiqiy seperti perkataan ( LL‘!J) dan

)/ 9.
( aL._Q) atau mu'annath majaziy seperti perkataan ( U%J ).
7

Perkataan-perkataan mu’annath ma“nawiy banyak sekali dibincangkan
di kalangan ulama-ulama nahu. Kebanyakan daripada mereka telah
mengorak langkah untuk menghimpunkannya seperti yang dilakukan oleh
Ibn  Hajib didalam kitab beliau bernama “Muwasysyahat al-Asma’ al-
Mu’annathat”. Kitab ini adalah satu qasidah yang mengandungi sebanyak 23

rangkap dan 60 perkataan mu'annath ma‘nawiy.

Selanjutnya para ulama nahu dan ahli bahasa membincangkan * “illat
atau punca ta'nith perkataan-perkataan mu'annath ma‘nawiy. Kebanyakan
mereka berpendapat bahawa sebab ta'nith mu'annath ma‘nawiy di dalam

bahasa Arab ini berdasarkan kepada kaedah sama‘iy semata-mata.

Ekoran daripada itu, timbul beberapa persoalan atau pertanyaan
seperti kenapakah sesuatu perkataan mu'annath ma‘nawiy itu dianggap
mu'annath sedangkan perkataan lain tidak?, dan apakah pula kaitannya

dengan persoalan ta’nith secara langsung atau tidak langsung?

Sehubungan dengan ini, Syaugiy al-Najjar berpendapat bahawa
rahsia ta'nith perkataan mu'annath ma‘nawiy itu sebenarnya tersembunyi di
sebalik sifat melahirkan dan menghasilkan (éﬁ‘i‘;ﬁ;ﬁi\/) seseorang yang
terdapat pada perkataan tersebut. Kedua-dua sifat ini adalah sifat paling
utama yang membezakan perempuan daripada lelaki.Sesungguhnya orang
perempuanlah yang beranak dan melahirkan anak-anak lelaki dan juga

perempuan. '

Jika diperhatikan dengan terperinci sifat-sifat melahirkan dan
menghasilkan terdapat pada perkataan-perkataan mu’annath ma‘nawiy
1,4, PRRA PR NG

seperti al-sam@’ (¢lewd) : langit ), al-‘ard (0= Y : bumi), al-Syams (useddl :
matahari ), al-yad (3;‘“: tangan ), al-’ayn (u;-“ mata ), al-bi'r (i).i\al/‘:perigi)

dan lain-lain lagi.

Contohnya langit (:L’._i.]f) menghasilkan hujan, bumi (u’ﬁJg()
mengeluarkan tanaman dan garam-galian. Al-Fakhrurraziy telah menyentuh
persoalan ini dengan memberikan pandangan bahawa sesungguhnya Allah
s.w.t. ketika menyebut perkataan (u«iw/yl, ) dan (Ll,-i.ﬁ) telah menjelaskan
bahawa seolah-olah di antara kedua-duanya terdapat akad (perjanjian)
dengan menurunkan  air daripada langit ke atas bumi,lantas bumi
mengeluarkan daripada perutnya keturunan seperti haiwan dan berjenis-jenis

buah-buahan sebagai rezeki untuk anak-anak Adam”.?

-
! Syaugiy al-Najjar. Musykilat al-Lughawiyyat. Hal. 165-166
* Al-Fakhrurraziy. TafSir a|-KabTr(Mafa‘ﬁ'}g al-Ghaib ). Jil.. Hal.222.

Manakala matahari pula menghasilkan cahaya dan kepanasan,
bukannya seperti bulan .Oleh itu, matahari adalah sumber cahaya bulan.
Sifat melahirkan dan menghasilkan ini terdapat juga pada perkataan mata
dan perigi , di mana kedua-duanya menghasilkan air, bahkan salah satu

daripada nama perigi ialah ( L’)a;-“ ).

Begitulah juga sifat tersebut didapati pada tangan. Tangan merupakan
sumber amal dan penghasilan dan tanpanya tiadalah penghasilan. Tambahan
pula, ia berpasangan dan sesuatu yang berpasangan di sisi orang Arab

dianggap mu’annath.

Shauqiy al-Najjar telah menjadikan persoalan sifat melahirkan dan
menghasilkan sebagai punca utama ta'nith sesuatu perkataan mu’annath
ma‘nawiy. Walaupun teori beliau ini masih baru dan jika cuba diaplikasikan
kepada semua perkataan mu'annath ma‘nawiy tentulah agak sukar dan
menampakkan adanya unsur “takalluf’ (:E:!f) yakni menggagahi. Namun, ia

adalah satu teori yang menarik untuk dikaji dengan lebih mendalam.

(¢)  Mu'annath Lafziy-Ma®nawiy.

Pengertian mu'annath lafziy-ma‘nawiy seperti yang terdapat dalam
kitab-kitab nahu ataupun mu‘jam-mu‘jam mustalahat kebanyakannya
mengandungi dua kriteria utama iaitu :

(1) Pola atau lafaznya mengandungi tanda ta'nith .

(2)  'Madidl' atau maknanya adalah mu’annath .

Sebagai contohnya definisi yang diberikan oleh ‘Imel Badi¢ Ya®qub
bahawa mu'annath lafziy-ma°nawiy adalah perkataan yang polanya
mengandungi tanda ta'nith secara zahir(terang) dan maknanya adalah

mu'annath . '

Contoh-contoh perkataan mu'annath lafziy-ma°nawiy ialah Fatimat_
’ . 2 .
(L6 ) | Ayae ( +U) dan Sacda ( $3L), Ketiga-tiga perkataan ini adalah
nama-nama kepada wanita (mu’annath haqTqiy) dan mempunyai tanda-tanda

ta'nith di hujungnya seperti ta’ marbutat, alif magqsirat dan alif mamdidat.

Imel Badi® Ya'qib. Mausi‘at al-Nahw wa al-Sarf wa al-'rab. Hal. 601.

porAsoLotd

